
YMA thiltum: 1. Hunawl hman \hat. 2. Zofate hmasawnna ngaihtuah. 3. Kristian nun dan \ha ngaihsan

“YMA thuvawn: YMA chu \anpui  ngai te \anpuitu

Library duty turte:
1. Samuel Vanlalnghaka, N-Sec.
2. PC Lalrindiki, V-Sec.
3. Lalfelfamkimi, V-Sec.
4. Lalmuanpuii, C-Sec.
5. Lalremruatkimi, K-Sec.
6. Lalhruaitluangi, T-Sec.

THISEN PEK RUNPUI THAWH HNIHNA NEIH A NI
(TAITESENA LEH KHUANGCHERA SECTION TEN THISEN PE)

Ramhlun North, the 26th September, 2026: September ni 26, 2026 Inrinni zing dar 10:00
a\ang khan Ramhlun North Branch YMA hminga thisen pek thawh hnihna chu Govt. Model
English Medium Primary School-ah neih a ni. Branch YMA hnuaia Section pahnih- Taitesena

 September ni 25, 2026
(Zirtawpni) tlai dar 4:00 khan Branch
Executive Committee Member-te
thisen pekna tur hmunhma te
buatsaihin Govt. Model English Me-
dium Primary School-ah an hnatlang.
 JAC leh Kumpan sub-commit-
tee hmalakna: Ramhlun North Joint
Action Committee leh Kumpuan sub-
committee-te chuan ni 25.09.2026
(Zirtawpni) zan khan vengchhung
hmun hrang hrang ah an duty-a.
Thlanmual Hlui leh Hrangchhuana
High School vela zan rei a \hukhawm
te haw tir an awm nual a, Restaurant
pakhat ah beer case hnih man niin
Excise & Narcotics kutah hlan an ni.
Heng bakah hian zanrei a ring tak tak
a zai play \hin te ti tawh lo tura hriattir
an ni bawk. Tin, Pathianni tlai hian
Sihpui Road-a sikul naupang lo
khawih tute leh zan rei a bengchheng
siam \hinte ko in thu \ha an hrilh dawn
bawk a ni.
 Vawiin Inrinni nileng hian
Proporty sub-committee ten
tlangauna chhe lai te siam \ha in an
hnatlang
 Neuva Section te chuan vawiin
hian thlan an lai a, member 40
thawkchhuak in thlan pahnih an lai
thei a ni. Member thawkchhuak
zawng zawng te chungah Section
hruaituten lawmthu an sawi.
 K. Malsawmsanga, K-Sec.
chuan a lehkhabu ziah,
“Chuanteveuh” tih copy khat ve ve
Library leh MARYMA te min pe a,
a chungah lawmthu kan sawi e.
 East Phaileng Branch YMA
chuan an khaw mi thihna chungchanga
Ramhlun North YMA in a \ul ang ang
kan lo buaipuinaah lawmthu an sawi.

BRANCH THU

Ni 19, September, 2026 Inrinni chawhma dar 10:30 khan Mizoram Youth Commission
(MYC) leh Ramhlun North Branch YMA Library Sub-Committee-te chuan Promotion of Reading
Culture (PRC) Programme YMA Committee Room, Chawngbawla Runah an hmanga, he hun
hmangtu zawng zawngte hi mi 103 bawr vel an ni.

Promotion of Reading Culture Programme hi Pu C. Lalremruata, Chairman, Library
Sub-Committee-in a kaihruai a, Pi V. Lalmuanpuii, Secretary, MYC chuan PRC Programme
hman chhoh a nih dan leh a \obul sawiin MYC leh PRC Committee a\anga lo kalte inhmelhriattirna
hun a hmang a. Dr. Ramdinthari, PRC Member hnen a\angin Lehkhabu chhiar hlutna leh \angkaina
ngaihnawm takin Presentation hmangin a sawi a, Pi Lalramdini, Under Secretary, MYC in Games
leh Quiz a buatsaih chhunzawm a, Library member-ten nuam an tiin an hlawkpui hle.

Pu Rorelliana, Treasurer & OB i/c Library Sub-Committee, Ramhlun North Branch
YMA-in lawmthu sawina hun hmangin PRC Programme hi chhun dar 12 velah zawh fel a ni.
MYC-in Lunch Pack an rawn ken chu eiho niin lunch zawhah hian YMA Library enho leh a ni a,
MYC Book Club-te nena thawhho dan turte a thuphunga sawiho a ni bawk.

PRC Programme-ah hian Pu Laldingliana Sailo, President, Pu Biakchungnunga, Secre-
tary leh Pu Rorelliana, Treasure & OB i/c Library Sub-Committee-ten an hmanpui a, Library
Sub-Committee Member-te pawh an kal \ha hle. MYC a\angin mi Pasarih leh PRC Committee
a\angin mi pali an rawn tel thei bawk a ni.

PROMOTION OF READING CULTURE PROGRAMME
HLAWHTLING TAKA HMAN A NI

Section leh Khuangchera Section
huamchhunga mi ten thisen an pe a,
Section pahnih a\angin mi 40
(Taitesena-22, Khuangchera-18) in
thisen hi an pe a ni.

Ramhlun North Branch YMA
chuan kumin chhung hian \um thum
thisen pek runpui hi neih turin a ruahman
a, section pahnih zela inkawp a pek
tur a ni ang. A thawh khatna hi July ni
18, 2026 khan Vanapa leh Neuva Sec-
tion ten an pe a, hetah hian thisen unit
61 (Vanapa-32, Neuva-29) lai an pe
thei. Tun \um hi a thawh hnihna niin a
thawh thumna hi October ni 3, 2026
ah Chawngbawla leh Saizahawla Sec-
tion ten an pe leh ang.

Ramhlun North Branch YMA
hruaitute chuan he hun hlawhtling taka
hman a nih theih nana school hmun hma
phal taka hmantirtu, Govt. Model En-
glish  Medium Primary School Princi-
pal leh Staff-te chungah lawmthu a sawi
a, tlawmngaia thisen petu zawng
zawngte chungah lawmthu a sawi tak
meuh meuh bawk a ni.

TLEIRAWL TE PUALIN
HUN HMAN A NI DAWN

(Kum 14-18 inkar te tel vek tur)

Ramhlun North Branch YMA, Kumpuan Sub-Com-
mittee leh Joint Action Committee-te hmalaknain Octo-
ber ni 1, 2026 (Ningani), zan dar 7:30-ah Ramhlun In-
door Stadium, Conference Hall-ah Vengchhung a
Tleirawl zawng zawng te inkoh khawm a thu \ha inhrilhna
hun hman tur a ni a, kum 14-18 inkarte chu tel vek tur a
ni. Heta kal lo hriatchhuah te chu a \ul angin hruaituten
an chungchang thu a ngaihtuah ang. Programme
kimchang chu a hnuaia tarlan ang hi a ni:

A hmun:      Ramhlun Indoor Stadium, Conference Hall
A hun: Ni 1 October 2026.  Dar 7:30 PM
Hruaitu: Pu Lalrochama,

Chairman, Kumpuan Sub-Committee
Hunserh: Pu Laltlanmawia,

c/m, Kumpuan Sub-Committee
Thusawi: Pu R.Vanlalena,  MJS District &

Session Judge, Kolasib District
Zai: Mendal
Thusawi tawi: Pu Laldingliana Sailo,

President RNYMA

MARYMA    PHEK 2-NA RN YMA CHANCHINBU

Lamsuaka te hi Mizorama khaihlum
hmasak ber leh, tûn thlenga a awm chhun an
la ni a. Kum 1899 vêl a ni a, hetih lai hian
Lamsuaka hi Sabual khuaah a awm a.

Hangbela khua Thingtlubuan khuaah
sumdawng mi pathumte hian \hihna an zuar
a, an riak a. Thingtlubuan leh Sabual chu a
inhlat lo va. Hetih lai hian Lamsuaka pawh
Thingtlubuan khuaah hian a riak a; an khua ni
lo mah se, khawtual mi ang maiin a tlangnel
a. Sumdawngte chu a kawm a, an kal zelna
turte a zâwt a; suam a rilruk ta a. Chaltea leh
mi dang pakhat Lamsuaka chuan a sâwm a,
mahse chu a mi sawm pakhat zâwk chuan a
duh lo va; chuvang chuan |hatkhama an
sawm leh ta a.

A tûkah khaw daiah sumdawng pathum
te lo chhuah hun chu an lo nghâk a. Khawia
kal tur nge an nih an lo zâwt a, anni chuan
Parvatui lama kal tur an nih thu an sawi a.
Lamsuaka te chuan ramvak tur, Parvatui lama
kal tum an nih thu sawiin, "I kal ho ang u," a ti
a, meizial te an zu a. Mêl 6 vêl an kalho hnuin
chhovah an kal \an a. An hmaah chuan rahbi
rem lo deuh, thingzung thlâr kân a, vawn
chhana inpawha kai ngai a lo awm a. Chuta
a kai dâwn lai takin Lamsuaka chuan
sumdawng palian chu a kaiza tha tawn a
chhahsak thut a. Chaltea chuan a hmaa mi
chu a sât ve nghâl a. |hatkhama erawh chu a
tha a khûr a, a bitum chu a sât ve ngam lo va.
A bitum chu rang takin kawng thlangah a
zuang thla a, a tlan chhuak a.

Lamsuaka'n a kaiza tha a chhahsak kha
mi chak leh huaisen deuh mai a lo ni a. A
chem a phawrh a, awm hmunah tan a khawh
a. Lamsuaka te pawhin an hnaih chilh ngam
lo va, râl a\ângin lungin a tâwng a. Sumdawng
paliana chuan an vawmna lung chu a lo dawng
a, a vawm lêt fur fur mai a. Lamsuaka'n zâna
a mi sawm, duh ve ta lo khan eng nge an
chanchin tiin, beâi thang kam tur angin an
hnung a lo zui ru ve zel a. Chu miin a sawi
dân chuan, "Lamsuaka te chuan an zuam ang
rawkin kut an thlak mai thei bik lo va. A
paliana kha a inhrosa a, 'Sawm râl that tawh,
Thangtinzo vâl ka zam lo vang,' a ti a, a au
ring khawp mai a. Lamsuakate chuan lungin
an tâwng a. Chu pa chuan lung vawm a lo
thiam hle mai a, an vawmna kha a lo dawng
a, a vawm lêt leh a. Thih tha a ni bawk a, a
vawm lêt chuan a vawm na hle a ni ang e, an
thâwmah a hriat.

Mahse, che thei tawh lo a ni a, sumdawng
hotupa chu an vawm chau va, an that thei ta
a. Pawisa chu an insem a, cheng 80/- \
heuhvin an chang a. Dai bul, rizap pawnah
buk an sa a, tah chuan an awm a. Mi hriat an
hlau hle a, ei tur lama an kal tih loh chuan

MIZORAMA KHAIHLUM HMASAK
BER LAMSUAKA LEH CHALTEA

khaw chhungah pawh an lût ngam lo.
Sumdawng zinga tlan chhuak ta khan

Kanghmun khaw dai a thleng a, an rawn ûm
zui ang tih a hlau va, a fimkhur em em a.
Khaw ên laiin khuaah pawh lût ngam lovin
khaw thim a nghâk a, in pakhatah a lût a. A
luhna pa chuan a lo khawngaih hle a, a rang
thei ang bera Aizawla kal a, Bawrhsap hnena
thlen turin thu a lo râwn a. Ani chuan
Bawrhsap hnenah an chhiat tawh thu chu a
report ta a ni. Bawrhsap chuan police a tir
vat a. Police chuan Lamsuaka te mi suam
dân chu a hmunah an zu enfiah a, mitthite
chu Aizawla zawn chho turin an ti a.
Thingtlubuan khuain ruang an hlawm a, Mizo
mi zâwn dânin khaw hrang hrang tlangvalin
Aizawlah an thlen ta a ni.

Bâwrhsap chuan suamhmangte chu man
chhuah thuai a tum a. Thingtlubuan khaw
paho zawng zawng chu an lal hovin Aizawlah
a hruai chho va. Lo vah hun a ni tawh a, tu
mah lo vat thei lo turin a hrêng a. Thingtlubuan
lal Hangbela chuan Lamsuaka te chu a ram
chhung a\ânga inthiar sawn turin a hriattir a;
tin, Bawrhsap chu thil awm dân zawng
zawng a hrilh bawk avangin Thingtlubuan
khaw paho chu a chhuah ta a.

Lamsuaka te chu Sazai tlângdung
Sakhanah an chhuk ta a. Police hotu, Pawihte
Babu an tih chuan an hnu a chhui a.
Lamsuaka chuan a kalna apiangah chem a
keng a, eng lai pawhin a inring reng a.
Suamhmang a ni tih an hria a, an hlau va, a
kiangah pawh an awm \ha ngam lo. Pawihte
Babu chuan a chhui zêl a, khuaa mite'n an
\anpui bawk a, thil awm dân engkim an hrilh
zêl a. Pawihte Babu chuan tlangval pali te
hnenah, kuhva pum khat seh keh theih lova,
a chem hmansak chhuanlam a, bawhbet thut
a, man turin a ti a. Chutiang chuan Lamsuaka
chu an man ta a ni. Hnungkhirh chungin
Aizawlah an hruai a, Jail-ah an dah nghâl a.
A \hiante Chalte leh |hatkhama te pawh kha
Jail-ah chuan an lo khung reng tawh a. Tu
man nge sawi a awm lo. |hatkhama erawh
an mi suam nen, an inelnaah a chak zawk
avangin khaihlum chu a pumpelh phah a.
Lamsuaka leh Chaltea te chu khaihlum an ni
ta a ni.

Ziaktu leh sawitu tam ber chuan
Millenium Centre chhak, Aizawl PS nêna a
inkâr lai vêlah hian kum 1900 vêla khaihlum
niin an sawi a. A khaihlumtu Bâwrhsap
erawh chu tunge a nih a chiang lo va. Kum
1900-ah hian H.W.C. Cole leh J.
Shakespear-a te Bâwrhsap an inthlâk a, a
tu zawk zawk pawh an ni thei. Lamsuaka
chu a chhungte'n a ruang an hlawm a, Sabual
daiah an phum a. Chaltea erawh chu a ruang
hlawmtu an awm loh avângin Aizawlah phum
a ni a. An thurualpui pakhat erawh chu
khaihlum a ni lo va, Syhlet jail-ah kum 10 a
tang a. A chhuah hnuin an in thleng lovin a
bo hlen ta a ni.

|ANRUAL A |UL

Nun puitling zawk pan tura ke
kan pen chhoh mek lai hian, kan tunlai
dinhmun hi a duhawm lo zawng a
ngaihtuah phei chuan a rapthlak zawk
hial awm e. Kan tualchhung ah te,
khawtlang ah leh ram pum pui ah pawh
nungchang \halo, ruihhlo leh sualna
hrang hrang a pung zel a. Khawlaia
insualrawn thawm te, mahni aia upa
inzah lohnate a hluar tial tial a, thil pawi
tak tak khawih duhna rilru hial a pung
ta hi thil pawi tak a ni. Tleirawl hun,
kum 14 a\anga 18 inkar hi mihring dam
chhunga taksa leh rilru inthlakthleng
nasat lai leh thil \halo laka tluk awlsam
hun lai ber a ni a. Tleirawl, kaihhruaina
leh zirtirna mumal dawng lova awm te
hi sual ah an lut awlsam bik a, mi
thiamte chuan hetiang kumah hian
\hiante emaw kum rualpuite (peer pres-
sure) a\angin thil sual tih an zir nasa
ber niin an sawi.

Veng hruaituten kan fate himna
tur leh an \hahnemngaihna hi kan
thlawp tlat a ngai a. Nungchang mawi,
inzahna leh kawng dik zawk an zawhna
tura inkohkhawm pawh hi ruahman a
ni tih hria ila, kan ngaih pawimawh tlan
a, kan \an ho a pawimawh tak zet a ni.
Nu leh pa te pawhin kan tleirawl te tana
kawng \ha zawk leh nungchang mawi
zawk zirna hun atan a buatsaih a nih
angin he hunah hian kan fate kal ngei
tur kan tirh pawh an ngai a ni.
Inchhung khura kan zirtirna a
pawimawh em em rualin, khawtlang
hruaitute leh mi thiam leh tleirawlte
dinhmun hrechiang tak ten a kawng dik
an kawhhmuh leh zirtir hian an
puitlinna kawng ah rah \ha a chhuah
ngei ang.

Tleirawte hi nakin lawka kan ram,
khawtlang leh kohhran hruaitu turte an
ni a, mi puitling tak ni tura kan chher
hriam zel a pawimawh. Kawng dik leh
\ha kan kawhhmuh thiam a kan zirtir
zel hi kan hun tawn mek ah hian thil
\ul tak a ni tawh a, chutiang a nih theih
nan chhungkua leh khawtlang kan \an
ho thiam a \ul hle. Kan tu leh fate tan a
ni tih hriain he huna an tel ngei theih
nan i \ang tlang ang u.

DAMLOZIN & HAW

 Pu PC Lalrinmawia, V-Sec.
damdawiina awm chu in lamah inenkawl
chhunzawm turin a lo chhuak.
 VL Awmpuia Renthlei s/o Lalduhsaki,
V-Sec. chu ke na avangin in lamah enkawl
mek a ni.
 Pi Saizingpuii, V-Sec. chu step ah
tlusual palhin in lamah enkawl mek a ni.
 Pu Kaisanga, T-Sec. Synod Hospital,
Durtlang a awm chu in lamah inenkawl
chhunzawm turin a lo chhuak.
 Pu Lalbiakfela, C-Sec. LRM Hospital-
a awm chu in lamah inenkawl chhunzawm
turin a lo chhuak.
 Pi Chawngthansangi, C-Sec. chu natna
hrang hrang vangin in lamah enkawl mek a ni.
 Pi Lalnunmawii, C-Sec. chu taksa
chaklohna avangin in lamah enkawl mek a ni.
 Pi Lalchhuanthangi w/o Rongailiana, N-
Sec. chu Zemabawk Cancer Hospital-ah
enkawl mek a ni.
 Pi C. Thangzovi w/o C. Rangkhuma
(Fam), S-Sec. LRM Hospital-a awm chu
in lamah inenkawl chhunzawm turin a lo
chhuak.
 Pu Lalduhzuala, S-Sec. ZMC&H a
awm chu in lamah inenkawl chhunzawm turin
a lo chhuak.
 Tv John Lalduhawma s/o Hrangdailova,
S-Sec. chu Manipal Hospital, Kolkata-ah
enkawl mek a ni.
 Pi Lalnuntluangi w/o Lianthangpuia, S-
Sec. chu khawsik avangin Nazareth Hospi-
tal-ah enkawl mek a ni.
 Pu Lalruattluanga, S-Sec. taksa lam
chaklohna avanga Synod Hospital, Durtlang
a awm chu a lo chhuak leh ta.
 Zyron Lawmkima s/o Robert
Lalfakzuala, K-Sec.chu Synod Hospital,
Durtlang-ah enkawl mek a ni.
 Pu Ramhmachhuana, K-Sec. Synod
Hospital, Durtlang a a kephah zai chu in
lamah inenkawl chhunzawm turin a lo
chhuak.
 Pu T. Lalchhanhima, K-Sec. Civil Hos-
pital, Aizawl a a khup zai chu in lama
inenkawl chhunzawm turin a lo chhuak.

 Pu Zodingliana Zote, S-Sec. Asst. Sec-
retary chhungkaw thil a Lunglei a zin chu a
lo haw leh ta.
 Pu VL Zahawma, V-Sec. Kolkata-a in
check-up a kal chu a lo haw leh ta.
 K. Rohlupuii leh K. Lalruatpuii d/o KT
Thangdingliana, N-Sec. te, Kolkata-a All
India Sub Junior (Under 13) Ranking Bad-
minton Tournament khel a zin chu an lo haw
leh ta.
 Pu Malsawmthara, K-Sec. chu
Kolkata-ah in check-up turin a kal. Nl. Ruthi
Lalhmachhuani leh Tv. Lallawmkima ten an
kalpui.
 Nl. Lalhmingmawii d/o Lalnuntluangi,
V-Sec. chu a hnathawhna hmun Delhi-ah a
kal leh ta.
 Pi Vanngurpuii, w/o Lalramzauva, V-
Sec. chu chhungkaw thilah Mamit ah a zin.
 Pu Lalthan\huama, V-Sec. chu a
hnathawhna hmun Tuipui a\angin a lo haw.
 Pu Lalrothara te nupa, S-Sec. te chu
an hnathawhna hmun Kolkata a\angin
chawlh hmangin an lo haw.
 Pu K. Kamliana, S-Sec. chhiattawhna
avanga Sesih a kal chu a lo haw leh ta.
 Pu Hrangdailova, S-Sec. chu in check-
up turin Kolkata-ah an kal, a nupui Pi
Laltlankimi'n a kalpui.
 Tv Zothanzama s/o Biakzami, S-Sec.
chu Max Hospital, Delhi-ah in check-up
turin an kal.
 Joseph Lalnghahmawia s/o Lalhlimpuii C.
Sec chu chhungkaw thilah Mualpheng a zin.

KOHHRAN

 Ramhlun East Presbyterian
Kohhran: Kristian |halai Pawl, Ramhlun
East Branch te chuan Arunachal, Miao Biak
In wiring leh Ceiling siamin work camp an
nei a, mi paruk an kal.
 Roman Catholic: September 27
Pathianni chawhnu hian St. Thomas Hall,
Ramhlun ah Aizawl Diocese Youth Chris-
tian Society (kum 14-17) convention neih a
ni dawn a, hemi program hi NE Animator
ten an lo chhim dawn a ni. Program neih
zawh hnu hian Chawhlui kilho nghal a ni ang.
Salvation Army: September ni 27,
2026 (Pathianni) hi Home League Sunday
a nih angin chawhma, chawhnu leh zan hi
hemi hun atan hian hman a ni dawn a, speaker
atan TEM Speaker Lalramhluna, Emanuel
Team chu rawih a ni ang. Chawhnu ah PWD
Tlangah Mual Inkhawm neih a ni bawk ang.

PAWL DANG

 Ramhlun North Cricket Club: Cricket
Association of Mizoram hnuai a President
Cup Tournament khelna kal zel Pre-Quar-
ter match ah Ramhlun North Cricket Club
chu Chaltlang Cricket Club lakah wicket 7
in an vanduai. President Cup hi Mizoram
Cricket season thar atana inbuatsaihna tour-
nament ani a, club zawng zawngin ( eg. 1st
Dv., 2nd Div. etc.) khelin an ngai pawimawh
thin hle. RNCC hi 3rd div. club niin Octo-
ber hian Screening Tournament an khel leh
nghal ang. He Tournament hian Division-a
kaisang leh tlakhniam a hril tawh ang.
 RSC Basketball Club: October ni 1,
2026 a\angin MBBA Favang tornament
khelh a ni dawn a. D-League tournament
ah RSC, Basketball club te an in lan dawn.
October ni 1 hian Group Stage ah Nursery
Basetball Club-te an tum ang a, ni 2 ah
Tuikual South leh ni 6 ah Chawnpui te an
tum ang. MBBA hnuaiah hian MSL leh a
hnuai chiah D-league a awm a. MBBA
Favang tournament ah hian MSL leh D-
league a hranin khelh a ni dawn a ni.
 Ramhlun North Football Club: Reli-
ance Foundation Young Champs Mini Mizo
League 2026 kan vengchhungah khelh a ni
ve dawn ta.RNFC Academy chu Reliance
hotuten  Reliance Foundation Young
Champs Mini Mizo league (Football Tour-
nament) 2026 buatsaih turin Centre atan an
rawn select fel tawh a, naupang kum 6, kum
8 leh kum 10 hnuai lamte tana siam tur a ni
ang. Kan veng chhung school hrang hrang
(PES, Holy Child leh Govt. Primary School)
leh RNFC Academy a\angin Team paruk
(6)  an tel dawn a ni. Tournament hi RSC
Field ah khelh a ni dawn a, September leh
October thla chhunga khelh zawh hman tura
ruahman a ni bawk.
 Mizo Academy of Letters Branch,
Ramhlun Aizawl: Mizo Academy of Let-
ters Branch, Ramhlun Aizawl chuan
‘Krismas Hla’ inphuah siak a buatsaih a.
Ramhlun area chhunga cheng a duh apiang
tan leh, Ramhlun area chhunga zirna ina lut
mek tan pawh tel theih a ni ang. Hla chu
chang 3 leh a thunawn. Thunawn nei lo a nih
chuan chang 5 thlenga sei pawh a theih.
Lawmman 1-na ̀  5,000/- 2-na ̀  3,000/-,
3-na ̀  2,000/-. Hla chu thluk nei, sak theih
a ni tur a ni a. Hla phuahtuten an hla chu
ziakin 2026 September thla ral hmain
MALBRA President/Secretary hnenah
theuhluh tur a ni ang.
President: Thansanga Chawngthu
7085207493
Secretary: C. Laizawna 9612864256

LAWMAWM

Nl. Helen Zochhingpuii Zote, BECM
chu Labour Employment Skill Development
& Entrepreneurship Department-ah Deputy
Director-in a kaisang.
 Jeremy Saidingpuia Sailo leh TC
Lalrinnungi te nupa, S-Sec. te chuan ni
16.09.2026 khan Emmanuel Hospital,
Luangmual ah fanu an nei.
Dr. Lalnuntluanga Sailo leh Dr. Zorinpuii
Khiangte, T-Sec. te chuan ni 26.09.2026
hian LRM Hospital-ah fapa an nei .

Ruangchhuak:
1. Vanlalringi, K-84 chu ni 19.09.2026 dar
12:15 PM khan Civil Hospital, Aizawl ah a
boral a, a ruang hi Pi Chhuanmawii w/o
Kawlthangpuia (Fam), K-Sec. te inah
chawlhpui a nih hnuah an khua East Phaileng
panpui a ni.
2. Esther Lalngaihsaki, K-16 chu ni
20.09.2026 dar 1:30 PM khan Aizawl Hos-
pital-ah a boral a, a ruang hi VL
Hmangaihliana Pautu, N-Sec. (Ramhlun
North Presbyterian Kohhran Biak In, Ba-
sic Mual) te chenna chawlhpui a nih hnuah
an khua Rullam panpui a ni.

THILDANG

LOCAL COUNCIL

 Ui vulh tuten kan ui vulh te midang tana
hnawksak siam lo zawnga enkawl
chhunzawm zel turin kan in ngen a. Tin, Traf-
fic dan leh hrai te \ha taka zawm turin kan in
ngen thar leh bawk a ni.

ARTICLE  KAN HNAM ZIARANG; KAN ROHLU

Phaia lehkha zirna kan awm ve laiin, kan College function
neih turah History Professor pakhat hian Cheraw Kân entir turin
min ngen mauh mai a. Kei Mizo Hnam lam engmah thiam mumal
nei lo, Biak Inah pawh lam ngai lo, tlangval \an chhoh laia \hian
hova Birthday Party neih \umah pawh han lam ve dawn meuh
chuan Light off \hen ngiat hmasa \hin tan chuan chhuanlamah
'Hmeichhe Kân tur a nia' tiin ka pha fel der a. Khang hunlaia hnam
dang kan zirpui tam tak, Mizoram awmna leh India ram State pakhat
a ni tih pawh hre lo an awm laia kan Professor pakhatin Cheraw
Kân a lo hria a, mawi a lo ti em em mai kha, kan zirnaa kei chauh
Mizo awm ve tan chuan a lawmawm ve hle a ni.

Khawvel hmasawnna chak takin mitin min han nuai chho
tak tak a, 'Ka hâi' lo tih bik theih ni hek lo, Artificial Intelligence
(AI) Technology-in chhungkaw tinah bu a khuar a, kan thil hmuh
leh hriatte hi 'a tak a ni em?' tih zel a a ngai tawh a. Roll Film
camera hman hunlaia mahni thlalak han en a, lang chhe bik riauva
inhre \hin kha, tunah chuan 'heti chuan kan \ha mah mah, min ang
lo \êp' te kan ti tawh a. Nula thlalak han en ila, a takah eng ang tak
ni ang maw? tih zawhna a lo piang nghal zat bawk a. Kan nu leh
pa, Lal\in (Lantern) hnuaia seiliante pawhin kut khur dat datin an
mobile phone-ah 'hei hi ka'n Status teh ang' an ti tawh a ni.

Sairang-ah Rêl a lo lût ta ruau mai, tunhmaa Phairam
khawpui, a kawtthler leh mipui nunpui hahipa sawi \hin, Mizote
chanchin hi tunah chuan a chhia, a \hain India ram bung hrang
hrangah an sawi ta. Social media platform hrang hrangah kan va
titipui thul. Mizorama lirthei khalhtute dan ngaihpawimawhna leh
hawihawmna chuan India ram pum a fan a, 'Silent City' tih hiala
hriat kan ni ta. State hrang hrang leh India ram pawn a\ang pawhin
Mizoram leilung leh a chhunga chengte mizia leh khawsak phung
zirchian chakin khuazin an lo lut chhuak zut zut tawh a ni. Kum
reilote chhung hian Mizoram hian hnam dang hriat kan hlawh ta hle
a, a chhan lian ber chu keini, a chhunga chengte vang hi a ni.

Western leh Korean Pop Culture te'n min han nuai a. Bazar-
ah han kal ila, hnung lam a\ang chuan kan inchei dan leh kan sam
rawng han en chuan Mizo \awnga biak ngawt chi an ni lo ang a?
tih tur kan ther fur tawh lai hian Khawvel chuan Mizo Hnam ziarang
hausa tak; kan \awng, kan khawsak phung, kan tlawmngaihna,
kan Hnam incheina, kan Kût hrang hrang, kan thu leh hlate, kan
zai dan, Chhiat/\hat a kan inlenpui dan, kan rilru sukthlek leh kan
Mizo chawhmeh thleng hian hian an ngaihlu a, a taka hmuha zirchian
an chak a ni.

India ram hmarchhak kilkhawra mihring nuai 14 vel awrh
hian Khawvel ram changkang tak tak ho hmaa thil ropui tak
theihchhuah tur kan neih ve chu kan Hnam ziarang hi a ni. Eng ang
pawhin khawvel thiamna hian min nuaiin, Hnam dang tih dan zirin,
an tum thin mah ila, Mizo kan nihna hi kan pel thei chuang dawn lo.
Tirhkoh Paula'n Korinth mite hnena 'Nangni hi kan lehkha, kan
thinlunga ziak, mi zawng zawng hriat leh chhiar chu in ni e' a tih ang
deuhin Mizo Hnam zia phochhuak tur hian keini bak an awm chuang
lo. Tunlaiah khawvel hmuh hrang hrangah an pi leh pute nunphung
lantirna 'Living museum' an siam a, ngaihhlut a hlawh hle a.  Chutiang
chuan kan pi leh pute a\anga Zonun Ze Mawi kan inhlan chhawn,
kan Kristianna nena kawprem taka kal hi a chawinungtu, mi zawng
zawngin keimahni \heuhah an  hriat leh chhiar theih ni turin \an i la
lehzual ang u.

- C. Lalrammawia, T-Sec. KC TUI
Tui thianghlim leh fim \ha em em, Pick up in litre 2000; tlawm

takin kan pe thei e.
Ph:  9774 223 462 / 7005 010 327 (10-4)

KHIANGTE SEPTIC TANK SERVICE
Septic Tank khat paihfai, khur chhung lutin, Comode Block,
Soak pit thar siam, Pipe Repair engkim a neitu te lungawi na

thlap in kan thawk thei e.
Contact - 9862344971 Bawngkawn South (20-9)

VANLALFELA SEPTIC TANK
Septic tank paih fai, commode block, pipe, soak pit \ha lo leh
a thar pawh kan siam thei reng e. Kan sulhnu a felfai a, service
hlun leh rin tlak kan ni e. Hmanrua engkim kan intodelh bakah

kan rate a tlawm e. Contact: 9436199884

(10-9)

MD SEPTIC TANK SERVICE
Septic Tank paih fai leh commode block, soak pit hlui leh a
thar kan siam thei a, pipe fitting engkim kan thawk thei e.

Rate: Inbiakremna   Ph: 8258950077 (10-9)

RAMHLUN NORTH SEPTIC TANK KHAT TAN
Septic Tank Paihfai leh Repairing engkim kan ti theih e.

Comode “Block, Pipe Fit,Ek in khur leh,Soak pit tha lo,a thar
pawh kan siam theih reng e”

RATE: INBIAKREMNA     Mb-9863524969 / 9383178166
(20-12)

VANCHHAWNG SEPTIC TANK
Septik tank khat englai pawh in kan paih fai thei

a,repair,commod block,pippe block kan siam thei bawk e,
Rate: Inbiakremna     Ph. no: 9615458679 (10-9)

L.H. SEPTIC TANK SERVICE
Septic tank paihfai leh repairing engkim kan thawk thei e.

Kum 17 chuang experience nei kan ni e.
Rate:  4500/-  per trip Ph.: 6909183193

(23-7)

(20-5)JM SEPTIC TANK SERVICE
Septic tank khat paih fai, comode block, pipe fit, soak pit tha lo
leh a thar pawh kan siam thei reng e. Kan sulhnu a fel fai a, ser-
vice hlun leh rintlak kan ni e.
Rate: inbiak remna.     Registration: MRS 542

Contact: 9862476439

TLUANGTEA SEPTIC TANK SERVICE
Septic tank khat paih leh repair kan ti thei reng a, rate chu
inbiakremna a ni ang.

Contact: 6033373188/9612376373 C/o Marina: 9436140350
(5-5)

MS SEPTIC TANK SERVICE
Septic tank paih fai, Commode block, Pipe line \halo, Soak pit
repiar engkim tlawm takin kan ti thei e.

RATE:INBIAKREMNA    Ph: 7005241029/8974361224

(10-2)

MAFELA SEPTIC TANK SERVICE
Septic Tank khat paih fai, commode block, pipe fit, soak pit

thar siam engkim kan ti thei e.
Rate: Inbiakremna    Ph: 9233440125

(21-6)

R.C SEPTIC TANK SERVICE
Septic tank paih fai, pipe block clear, pipe fitting, commode block
soakpit thar siam eng kim kan khawih thei. Eng tik lai pawhin  koh
theih reng kan ni e.
RATE: Inbiakremna Ph. 9862085136

(10-1)

HRIATTIRNA
Pu B. Lalhmingliana s/o Zakhuaia (L) of Ramhlun North Veng
hminga LSC No. 559/74 of 2000, Heirship neitu/Pass neitu Pu
B. Lalhmingliana s/o Zakhuaia (L) hian ti bova rawn insawiin
Re-issue a rawn dil a. A dil anga tihsak a rem lohna chhan
engpawh hria chuan chanchinbu a chhuah a\anga ni 30 ral hma
ngeiin a hnuaia address ziak ah hian hriattir tur a ni. Hetiang a
LSC thar pek chhuah leh a lo nih chuan LSC hmasa chu cancel
nghal a ni ang.

Sd/- Assistant Commissioner (Revenue)
Revenue Branch, Aizawl District: Aizawl North

(2-2)


